
தொழிந்தேன்’ (1) எனவும், "எந்தை எந்தாய் சுற்றம் மற்றுமெலாம் என்னுடைய பந்தம் அறுத்தென்னை யாண்டு கொண்ட பாண்டிப்பிரான்", (2) எனவும், "தாயிற் பெரிதும் தயாவுடைய தம் பெருமான், மாயப்பிறப்பறுத்து ஆண்டான்" (3) எனவும், "பேராசையாம் இந்தப் பிண்டமறப் பெருந்துறையான் ,சீரார் திருவடி என்றலை மேல் வைத்த பிரான்" (10) எனவும் அடிகள் குறிப்பிடுதலால், தேவராலும், அறியவொண்ணாத இறைவன் தேடிவந்தாண்ட திறமும் "மாயாவிசயம் நீக்குதல்’ என்னும் பனுவற் கருத்தும் இனிது விளக்கமாதல் கண்டு தெளியலாம்.
இப்பனுவலின் இரண்டு பாடல்களில் ஆழங்கால்பட்டு அநுபவிப்போம்.


  வணங்கத் தலைவைத்து
     வார்கழல்வாய் வாழ்த்தவைத்து 
  இணங்கத்தன் சீரடியார்
     கூட்டமும்வைத் தெம்பெருமான் 
  அணங்கொ டணிதில்லை
     'அம்பலத்தே ஆடுகின்ற 
  குணங்கூரப் பாடிநாம்
     பூவல்லி கொய்யாமோ(7) 


(குணங்கூர-அருட்பண்பு மிகுமாறு)

என்பது ஏழாம் திருப்பாடல். இதில் இறைவன் அடிகளை வணங்குதற்கேற்ற தலைமையமைந்த தலையும், அவனுடைய பொருள்சேர் புகழ் திறங்களை விரித்துரைத்திற்கேற்ற நாநலம் வாய்ந்த வாயும் இறைவன் திருவடிக்கேற்றதிருப்பண்களை விருப்புடன் இணங்கிச் செய்தற்குரிய நேயமலிந்த அடியார் திருக்கூட்டமும் ஆகிய சாதனங்களைத் தந்தருளி யுள்ளான் இறைவன். ஆகவே, அருளுருவாகிய அம்மையுடன் ஆடல் புரிந்தருளும் கூத்தப்பெறுமானது திருவருட்குணத்தைப் பாடிப் பரவி இறைவன் திருவடிகளில் அருச்சித்தற்குரிய நறுமலர்களைக் கொய்வோமாக’ என அன்புடையாரை அழைக்கும் முறையில் அமைந்தது இத் திருப்பாடல்."




9. இது வாழ்த்த வாயும் (5.90 7) என்ற அப்பர் பெருமானின் அருளுரையினை ஒத்து அமைந் திருத்தல் நோக்கி மகிழ்வதற்குரியது.

		 இப்பக்கம் கடைசியாக 19 ஆகத்து 2019, 07:06 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

